Na osnovu člana 138. stav (2) i člana 174. stav (3) Zakona o srednjem obrazovanju („Službene novine Kantona Sarajevo“ broj 23/10), člana 127. stav (2) Pravila škole i Odluke školskog odbora broj 484/16 od 18. 04.2016.godine, Školski odbor Javne ustanove Srednjoškolski centar Vogošća,  r a s p i s u j e: 

JAVNI KONKURS 

ZA IMENOVANJE DIREKTORA ŠKOLE
I- Uslovi za izbor

Kandidat za direktora dužan je ispunjavati slijedeće uslove:

1. Opšti uslovi:

a) da nije otpušten iz državne službe kao rezultat disciplinske mjere na bilo kojem nivou u Bosni i Hercegovini (bilo na nivou države ili entiteta) u periodu od tri godine od dana prijavljivanja na konkurs,

b) da se na njega ne odnosi odredba člana IX. 1. Ustava Bosne i Hercegovine,

c) da nije osuđivan za krivično djelo i za privredni prestup nespojiv sa obavljanjem dužnosti direktora škole,

d) da nema privatni finansijski interes u školi u kojoj se kandiduje za direktora.

                 2.   Posebni uslovi: 

· da je državljanin BiH

· da u pogledu stručne spreme ispunjava uslove za nastavnika ili pedagoga škole,

· da ima najmanje VII stepen stručne spreme, odnosno završen najmanje II ciklus bolonjskog visokoobrazovnog procesa,

· da  ima najmanje 8 godina radnog iskustva i od toga najmanje 5 godina na poslovima u nastavi ili na pedagoško-psihološkim poslovima,

· da ima najmanje stečeno stručno zvanje mentora,

· da nije lice protiv koga je potvrđena optužnica, izrečena pravosnažna presuda ili mjera za jedno ili više krivičnih djela za koje se odredbama važećeg Krivičnog zakona u Federaciji Bosne i Hercegovine može izreći kazna zatvora u trajanju od tri mjeseca i više.
Izrazi koji se koriste u ovom konkursu, a imaju rodno značenje, odnose se jednako na muški i ženski rod.

II-  Sadržaj prijave:

Uz prijavu na konkurs, kandidati su dužni dostaviti original ili uredno ovjerene kopije slijedeće dokumentacije:

1. Prijava sa biografijom,
2. Uvjerenje o državljanstvu (ne starije od 6 mjeseci),
3. Izvod iz matične knjige rođenih,
4. Dokaz o stručnoj spremi (diploma o završenom fakultetu),

5. Uvjerenje o položenom stručnom ispitu,

6. Uvjerenje o ispunjavanju uslova u pogledu radnog staža,

7. Rješenje o sticanju višeg stručnog zvanja,

8. Uvjerenje da protiv kandidata  nije potvrđena optužnica ili izrečena pravosnažna presuda ili mjera za jedno ili više krivičnih djela za koje se odredbama važećeg Krivičnog zakona u Federaciji  Bosne i Hercegovine može izreći kazna zatvora u trajanju od 3 mjeseca i više  ( ne starije od 3 mjeseca),
9. Izjava kandidata ovjerena od strane nadležnog organa da nije obuhvaćen odredbama člana IX. 1. Ustava Bosne i Hercegovine,

10. Izjava kandidata ovjerena od strane nadležnog organa da u posljednje tri godine, od dana objavljivanja Javnog konkursa, nije otpuštan iz organa državne službe kao rezultat disciplinske mjere na bilo kojem nivou vlasti u Bosni i Hercegovini,

11. Izjava kandidata ovjerena od strane nadležnog organa da nema privatni finansijski interes u Javnoj ustanovi Srednjoškolski centar Vogošća.

Direktora imenuje Školski odbor uz saglasnost Vlade Kantona Sarajevo, na period od 4 (četiri) godine.
III- Konkursni rok:

Konkurs ostaje otvoren 15 dana od dana objavljivanja u sredstvima javnog informisanja.

IV-  Način i rok obavještavanja:

Školski odbor je dužan, nakon provedene procedure koja podrazumijeva pribavljanje saglasnosti od strane Vlade Kantona Sarajevo, donijeti odluku o imenovanju direktora škole, te u roku od 8 dana od dana donošenja odluke obavijestiti ostale kandidate.
           V -Dostava prijave i potrebne dokumentacije 
Prijavu i  potrebnu dokumentaciju predati na protokol škole  ili poslati na adresu škole: Srednjoškolski centar Vogošća, Ulica Jošanička broj 119. , 71 320 Vogošća  ( putem preporučene pošte), sa naznakom „Prijava na Konkurs za imenovanje direktora škole - ne otvarati“ 

Nepotpune i neblagovremene prijave neće se uzimati u razmatranje.

